
SJISMONIY TARBIYA VA 

SPORT MUASSASALARINI 
MOLIYALASHTIRISHDAGI 

MAVJUD MUAMMOLAR

Abduqaxorov Ulug‘bek Abdug‘aniyevich
Toshkent moliya instituti, mustaqil izlanuvchi

Annotatsiya: Maqolada jismoniy tarbiya va sport muassasalarini moliyalashtirishdagi mavjud muammolar o‘rganilgan. 
Jismoniy tarbiya va sportda tijoratlashtirish muammolari bo‘yicha xorijiy iqtisodchi olimlar fikirlari ko‘rib chiqilgan. Futbol 
akademiyalarini saqlash xarajatlari tahlil qilingan va sport muassasalarini moliyalashtirishdagi mavjud muammolar 
aniqlangan va ularni bartaraf etish yo‘llari ko‘rib o‘tilgan.

Kalit so‘zlar: jismoniy tarbiya va sport, Futbol akademiyalari, sport tashkilot, moliyaviy resurslar, moddiy boyliklar.
Abstract: The article examines existing problems in financing physical education and sports institutions. The opinions of 
foreign economists on the problems of commercialization in physical education and sports were considered. The costs of 
maintaining football academies are analyzed and the existing problems in the financing of sports institutions are identified 
and ways of their elimination are considered.

Key words: physical education and sports, football academies, sports organization, financial resources, material assets.
Аннотация: В статье рассматриваются существующие проблемы финансирования физкультурно-спортивных 
учреждений. Рассмотрены мнения зарубежных экономистов по проблемам коммерциализации в физическом вос-
питании и спорте. Проанализированы затраты на содержание футбольных академий, выявлены существующие 
проблемы финансирования спортивных учреждений и рассмотрены пути их устранения.

Ключевые слова: физическое воспитание и спорт, футбольные академии, спортивная организация, финансовые 
ресурсы, материальные ценности.

K I R I S H
Yangi O‘zbekistonning taraqqiyot strategiyasida “yoshlar o‘rtasida milliy sport turlarini ommalashtirish, 

sport bilan muntazam shug‘ullanadigan aholi sonini oshirish, milliy sport turlari va xalq o‘yinlarini, yurtimizning 
chekka hududlari va qishloqlarida sog‘lomlashtirish ishlarini hamda qishki va ekstremal sport turlarini yanada 
rivojlantirish” belgilangan. Shu bilan birga, mamlakatimizning barcha hududlarida ommaviy sportning inson va 
oila hayotidagi muhim ahamiyati, uning jismoniy va ma’naviy sog‘lomlikning asosi ekanini targ‘ib-tashviq qilish, 
hayotga katta umid bilan kirib kelayotgan yoshlarni zararli odatlardan asrash, ularga o‘z qobiliyat va iste’dodla-
rini ro‘yobga chiqarishlari uchun zarur shart-sharoitlar yaratish, ular orasidan iqtidorli sportchilarni saralab olish 
hamda maqsadli tayyorlash tizimini takomillashtirish borasida muhim va dolzarb vazifalar turibdi.

Mamlakatimizda mustaqillik yillarida aholining, ayniqsa, yosh avlodning jismoniy tarbiya va ommaviy sport 
bilan muntazam shug‘ullanishi uchun zamon talablariga mos shart-sharoitlar yaratildi, sport musobaqalari orqali 
yoshlarda o‘z irodasi, kuchi va imkoniyatlariga bo‘lgan ishonchni mustahkamlash, mardlik va vatanparvarlik, 
ona Vatanga sadoqat tuyg‘ularini kamol toptirish, ular orasidan iqtidorli sportchilarni saralab olish va maqsadli 
tayyorlash ishlarini tizimli tashkil etish borasida keng ko‘lamli ishlar amalga oshirildi.

T A D Q I Q O T  M Е T O D O L O G I YA
Maqolada ilmiy abstraksiya, tahlil va sintez, taqqoslash, induksiya va deduksiya, ekspert baholash usuli, 

statistik tahlil, tizimli tahlil usullaridan foydalanilgan.

A D A B I Y O T L A R  T A H L I L I
Shuningdek, jismoniy tarbiya va sportda tijoratlashtirish muammolari S.A.Ostrouxov va J.Rogge, moli-

yalashtirish masalalari N.V.Slobodyanyuk, S.M.Kuleshov, Yu.Pavlenko hamda sohada davlat xususiy sherik-
chilik munosabatlari investitsiyalarni jalb qilishning samarali usuli sifatida e’tirof etishgan.

Sportning tijoratlashtirilishi zamonaviy jamiyatning asosiy jihatlaridan biri hisoblanadi. Bu borada, Xalqaro 
olimpiya qo‘mitasi raisi J.Rogge sport va tijorat kompaniyalarning o‘zaro aloqadorliklarini rivojlantirish zarur-
ligi ta’kidlangan va qo‘shimcha moliyalashtirish mablag‘lari hajmining ortishi sportni mustaqilligini ta’minlashga 
xizmat qilishini ta’kidlagan.

S.B.Repkinning fikricha, jismoniy tarbiya va sport sohasida tadbirkorlik faoliyati o‘ziga xos xususiyatlarga 
ega, ya’ni, mahsulot sifatida sport infratuzulmasi, uskunalari, moddiy va mehnat xarajatlari borasida katta 
hajmda kapital talabliligi va boshqalar.

T A H L I L  V A  N A T I J A L A R
Barcha sohalar singari jismoniy tarbiya va sport sohasida ham, asosiy muammolardan biri bu – moli-

yaviy ta’minot hisoblanadi. Moliyaviy ta’minotning keng qamrovliligi avvalo moliyaviy resurslarga bo‘lgan talabni 
qondirishga qaratilganligini bildiradi. Chunki bozor iqtisodiyotining asosiy qonuniyatlaridan biri bu, soha va 
tarmoqlarning samarali faoliyat ko‘rsatishi, moliyaviy ta’minotga bevosita asoslangan bo‘lib, moliyaviy ta’minot 
esa, belgilangan joriy va istiqboldagi maqsad va vazifalarni amalga oshirishga xizmat qilishi zarur.

Sport tashkilotlarida mavjud bo‘lgan moliyaviy mablag‘larning sarflanishi samaradorligini ta’minlash 
maqsadga muvofiqdir.

1-rasm: Sport tashkilotida moliyaviy resurslarni ishlatilish mexanizmi

Jismoniy tarbiya va sport sohasida respublika va xorijiy mamlakatlar olimlarining ilmiy tadqiqotlarini 
o‘rganish asosida xulosa qilish mumkinki, jismoniy tarbiya va sport iqtisodiyotida yechimini kutayotgan qator 
muammolar mavjud.

Mazkur muammolar to‘plami moliyaviy munosabatlarda o‘z ifodasini topgan va ular jumlasiga, sohani 
moliyalashtirishda davlat va xususiy investorlar tomonidan moliyalashtirish mexanizmlarni takomillashtirish, 
moliyaviy munosabatlarning asosiy funksiyalarini tartibga solish va tizimlashtirish, daromadlarni taqsimlash va 
qayta taqsimlash mexanizmlarini joriy qilish kabi o‘ziga xos yo‘nalishlarini kiritish mumkin.

Jismoniy tarbiya va sport tizimini isloh qilishning 2025-yilgacha asosiy yo‘nalishlari etib quyidagilar bel-
gilandi: jismoniy tarbiya va sport bilan muntazam shug‘ullanayotgan aholining umumiy sonini 30 foizgacha, 
sport tashkilot va muassasalarida shug‘ullanayotgan yoshlarning umumiy sonini 20 foizgacha oshirish; davlat 
sport ta’limi muassasalarida trener va mutaxassislarning sifat tarkibi, xususan, oliy ma’lumotli xodimlar sonini 
bosqichma-bosqich 80 foizgacha yetkazish; joylarda yoshlar orasidan iqtidorli sportchilarni tanlab olish (selek-
siya)ning samarali va shaffof to‘rt bosqichli – tashkilot-tuman (shahar)-hudud-respublika tizimini ishlab chiqish 
va joriy etish; O‘zbekiston Respublikasi Jismoniy tarbiya va sport vazirligi tizimidagi sport maktablari o‘quvchi- 
sportchilari o‘rtasida “Bolalar sport o‘yinlari”ni o‘tkazish orqali iqtidorli sportchilarni aniqlash va yoshlar terma 
jamoalariga zaxira yaratish hamda oliy ta’lim muassasalari talabalari o‘rtasida “Talabalar sport o‘yinlari”  ni tashkil 
etish natijasida talabalarni sport bilan muntazam shug‘ullanishga jalb etish; aholining keng qatlamlari, jumladan, 
umumta’lim maktabi o‘quvchilari, professional va oliy ta’lim muassasalari o‘quvchi va talabalari o‘rtasida jis-
moniy tarbiyani ommalashtirish, ular orasida iqtidorlilarini aniqlash maqsadida “Umumta’lim maktab sporti” fes-
tivali, “Jismoniy tayyorgarligi rivojlangan muassasa” ko‘rik-tanlovini bosqichma-bosqich (tuman/shahar, hudud, 

maktabi, professional va oliy ta’lim muassasasi nominatsiyasini joriy etish.
Quyidagi rasm ma’lumotlarini tahlil qiladigan bo‘lsak, ushbu rasmda Futbol akademiyalarini saqlash xara-

jatlari keltirilgan. 2019-2023-yillar davomida saqlash xarajatlari o‘sish tendensiyalari kuzatilgan.

2-rasm: Futbol akademiyalarini saqlash xarajatlari (mln. so‘m)

So‘nggi yillarda xalqimizning salomatligi to‘g‘risida g‘amxo‘rlik qilish, ma’naviy va jismoniy barkamol 
avlodni shakllantirish, millionlar o‘yini bo‘lgan va mamlakatimizda alohida o‘rin tutadigan sportning futbol turiga 
aholini, ayniqsa yoshlarni keng jalb etish bo‘yicha bir qator chora-tadbirlar amalga oshirilib kelinmoqda. Shu 
bilan birga, bugungi kunda mamlakatimizda yuqori iqtidorga ega bo‘lgan yosh futbolchilarni tanlash, saralab 
olish (seleksiya) tizimi va futbol infratuzilmasini yanada rivojlantirish, futbol bo‘yicha sport maktablari faoliyatini 
yangi bosqichga ko‘tarish, soha mutaxassislarini tayyorlash va ularni moddiy rag‘batlantirish tizimini yaxshilash, 
o‘tkazilayotgan musobaqalar saviyasini yuksaltirish kabi masalalar dolzarb vazifalardan biri bo‘lib qolmoqda.

Respublikadagi 12 mingdan ortiq sport inshootlarida yoshlarning 30 foizi qamrab olindi. “Yoshlar haftaligi”, 
“Xotin-qizlar haftaligi”, “Mahalla va nuroniylar haftaligi” va “Ta’lim muassasalari haftaligi” kabi shiorlar ostida 
aholining keng qatlamlarini sportga jalb etishga qaratilgan sport musobaqalarini o‘tkazish tizimi yaratildi. Sport-
chilarni ijtimoiy qo‘llab-quvvatlash maqsadida nufuzli xalqaro sport musobaqalarida yuksak natijalarga erishgan 
respublika sportchilariga umrbod oylik to‘lovlar to‘lanishi va ularning trenerlarini bir martalik pul mukofotlari bilan 
rag‘batlantirish mexanizmi joriy qilindi. Sohada malakali va zamonaviy kadrlar tayyorlash bilan birga sportda fan 
va amaliyotning bir-biri bilan uzviy aloqadorligini ta’minlash uchun bir qator yangi sport oliy ta’lim muassasalari 
tashkil etildi.

Jismoniy tarbiya va sport sohasida ommaviy sport tadbirlarini o‘tkazish, shuningdek, yoshlarning bo‘sh 
vaqtlarini mazmunli tashkil etish, sport ta’limi muassasalarida zamonaviy talablar asosida mashg‘ulotlar olib 
borishga to‘sqinlik qilayotgan bir qator muammo va kamchiliklar saqlanib qolmoqda, shu jumladan:

● boshqaruv vertikalini amalga oshirish mexanizmi yetarlicha rivojlanmaganligi, tuman (shahar) jismoniy 
tarbiya va sport bo‘limlari vakolatlari chegaralanganligi ular rolining sezilarli darajada pasayishiga sabab 
bo‘lmoqda;

● boshqaruv tizimi va sport ta’limi muassasalari rahbarlari faoliyatining ochiqlik va shaffoflik darajasi yetarli 
emasligi, jamoatchilik nazorati yo‘lga qo‘yilmaganligi, ayrim rahbarlarda zarur mas’uliyat va tashab-
buskorlikning yo‘qligi qo‘yilgan vazifalar hamda maqsadli ko‘rsatkichlar o‘z vaqtida va sifatli bajarilishiga 
salbiy ta’sir ko‘rsatmoqda;

● sport ta’limi muassasalariga iqtidorli bolalarni qabul qilish, shuningdek, o‘quv jarayonida turli shakldagi 
korrupsiya elementlariga barham berish bo‘yicha samarali mexanizmlarni joriy qilish talab etilmoqda;

● o‘quvchilar soni quvvatiga nisbatan ko‘p bo‘lgan hududlarda yagona bo‘lgan sport maktablarida sog‘lom 
raqobat muhiti yo‘qligi tufayli talab darajasidagi sport tayyorgarligi sifati ta’minlanmayapti;

● sport muassasalari trener va xodimlarni salohiyati o‘sishiga to‘sqinlik qilayotgan mezonlar va talablarning 
aniq tavsifi bo‘yicha standartlarning yo‘qligi sport muassasalari rahbarlarini tayinlash tartibining sama-
rasiz bo‘lishiga olib kelmoqda;

● sport muassasalarini boshqarish jarayoniga ishni rejalashtirish va tashkil etishning zamonaviy innovat-
sion usullari, ilg‘or axborot-kommunikatsiya texnologiyalari to‘liq joriy etilmaganligi samarali boshqaruv 
tizimi yaratilishiga to‘sqinlik qilmoqda;

● sport muassasalari faoliyatiga bevosita rahbarlik qiluvchi ijro etuvchi hokimiyat organlari ishining ochiqlik 
va shaffoflik darajasi yetarli emasligi, jamoatchilik nazoratining zaifligi, ba’zan esa mutlaqo mavjud 
emasligi haddan tashqari byurokratiyaga va korrupsiyaning har xil shakllarda namoyon bo‘lishiga olib 
kelmoqda.

Bugungi kunda sport xalqaro tashkilotlar, mutaxassislar va olimlar tomonidan, iqtisodiyotni rivojlantirishning 
samarali vositalaridan biri sifatida tan olinganligi muhim ahamiyat kasb etadi. Bundan xulosa qilish mumkinki, 
moddiy boyliklarni yaratishdan tashqari sport, moddiy boyliklarga ta’luqli bo‘lmagan boyliklarni ham yaratadi va 
ular bevosita yoki bilvosita iqtisodiy o‘sishga ko‘maklashadi va uning poydevorlaridan biri sifatida xizmat qiladi. 
Demakki, jismoniy tarbiya va sportning iqtisodiy va ijtimoiy fenomenlarini inkor etib bo‘lmaydi. Zero, tarixdan 
yaxshi ma’lumki, sport qadimgi mamlakatlarning nafaqat ijtimoiy-iqtisodiy hayotida muhim o‘ringa ega bo‘lgan, 
balki aksariyat xollarda siyosiy mexanizmlardan biri sifatida ham foydalanilgan.

Mamlakatning iqtisodiy hayotida ham sportning roli katta bo‘ladi, uni quyidagicha qayd etish mumkin. 
Jumladan: - yangi ish o‘rinlarining tashkil etilishi, yangi soliq to‘lovchilar ko‘lamini kengaytiradi. Yangi soliq 
to‘lovchilarning paydo bo‘lishi mamlakat miqiyosida soliq yukini pasaytirishga olib kelib, bu mamlakat miqiyo-
sida iqtisodiy rivojlanishga bevosita va bilvosita turtki bo‘ladi.

X U L O S A  V A  T A K L I F L A R
Jismoniy tarbiya va sportning iqtisodiyotdagi roli va ahamiyatini tadqiq etish borasida amalga oshirilgan 

izlanishlardan kelib chiqib xulosa qilish mumkinki, bugungi kunda sport xalqaro tashkilotlar, mutaxassislar 
va olimlar tomonidan, iqtisodiyotni rivojlantirishning samarali vositalaridan biri sifatida tan olinganligi muhim 
ahamiyat kasb etadi. Bundan xulosa qilish mumkunki, moddiy boyliklarni yaratishdan tashqari sport, moddiy 
boyliklarga ta’luqli bo‘lmagan boyliklarni ham yaratadi va ular bevosita yoki bilvosita iqtisodiy o‘sishga ko‘mak-
lashadi va uning poydevorlaridan biri sifatida xizmat qiladi.

